Xubin ka noqo!

Laba arrimoodba waad uga noqon kartaa xubin, Dhinaca ururka waalidiinta dugsiga ama si shakhsi ah ayaad xubin uga noqon kartaa ururka FiSS. Taasina waxa aad ku sheegan kartaa waxa ay kula tahay oo u muhiim ah marka loo eego degmadaada iyo guud ahaanba degmada Stockholm. Waxa kale oo aad ku tabaruci kartaa in aad fikraddaada ka dhiibato sidii suáasha ku saabsan waxbarashada iyo dugsiyada kor loogu qaadi lahaa. Waxa kale oo aad ka faa´iidaysan kartaa aqoonta iyo khibrada ay leeyihiin waalidiinta kale ee ururrada kale ku jira. Dhinac kale marka laga eego waxa aad la kulmi kartaa waalidiin aad u xiisaynaya suáalaha ku saabsan waxbarashada iyo dugsiyada ee magaalada Stockholm.

Xubinnimada shakhsi ahaaneed waa: 20 koron sannad dugsiyeedka / Guddiga waalidiinta dugsiga waxa bixinaya dugsiga oo bixinaya 200 oo koron sannad dugsiyeedka. Haddaba haddii aad doonayso in aad xubin noqoto waxa aad soo buuxinaysaa  foomkan hoos ku yaal ama foom ku jira shabakadda internetka oo ah www.fiss.se Meesha ay ku yaalliin xubinnimada. Haddii aad ku bixiso shabakadda internetka waxa lagaa doonayaa in aad mail soo raaciso, kaas oo ah info@fiss.se adoo soo raacinaya warbixin buuxda.

Xubin ka noqo guddiga iskaashiga ee reer Stockholm

Haa , waxaan doonayaa in aan xubin ka noqdo

Waxaan doonayaa in aan bixiyo 20 :- kuna bixiyo pg 67 95 58-7

Magaca………………………………………………………………

Cinwaanka…………………………………………………………………………

Cinwaankaaga 

E mailka…………………………………………………………………………

Dugsiga/xannaanada………………………………………………………………

Degmadaada…………………………………………………………………………

Waxaan kaga qayb galayaa guddiga waalidka dugsiga carruurtayda

Waxaan bixinaynaa 200 oo koron  kuna bixinaynaa pg 67 95 58-7 

Magaca/xidhiidhiyaha………………………………………………………………

CinwaankaagaEmailka………………………………………………………………

Bogga ururka waalidiinta ………………………………………………………….

Dugsiga/xannaanada………………………………………………………………

Degmada……………………………………………………………………………

               Waa maxa 

    waalidiinta iskaashatay

Waalidiinta is kaashatay ee magaalada Stockholm oo loo yaqaan FiSS, waa xidhiidh wada shaqayneed oo ay waalidiinta Stockholm leeyihiin, waxayna iskugu jiraan guddiga waalidiinta dugsiyada iyo waalidiin iyagu si toosa xubin uga noqday. Hadda ururkaa FiSS waxa uu fursad u haystaa in uu saamayn ku yeesho dhammaan suáalaha ku saabsan waxbarashada carruur-teena, ha ahaadaan dugsiyada ama xannaanooyinka. Wada jir ahaanna waxaan samayn karnaa kulammo kala duwan oo aan la yeelanayno waalidiinta kale ee xiisaynaysa dugsiyada iyo xannaanooyinka iyo wixii la xiriira. Haddaba haddaan nahay ururkan iskaashaday waxaan fursad u helaynaa in aan ka qayb qaadanno meelaha aqoon isweydaariga ku saabsan arrintan lagu hayo si aan khibrad iyo cilmi uga helno, keenana loo qaato

Arrimaha muhiimka ah iyo meelaha 

laga shaqaynayo

· Siyaasadda waxbarashada ee Stockholm in laga war hayo lana daba galo aadna loogu dhug yeesho.

· Wada shaqayn laba dhinacle ah ee dugsiga iyo waalidka

· Shaqo caafimaad iyo wada shaqayn ku dhisan.

· Ka wada hor tagidda mukhaadaraadka iyo in si dulqaad laáan ah loola dagaalamo is cadaawadeyna ardayda dhaxdeeda.

· Ka wada shaqayn nabad galyada dhinaca gaadiidka iyo sidii ay ubadkeenu ugu barbaari lahaayeen deegaan ku habboon.

Cinwaanka ururka waalidiinta iskaashaday ee Stockholm
Box 1058,162 12 Vällingby. Telefon:08-847102. Fax: 08-668 79 57. Info@fiss.se   www.fiss.se
Waalid ahaan waxa inna saaran masuuliyad weyn

Innaga waalid ahaan ayaa aad u naqaan ubadkeena, mustaqbalkooda iyo baahidooda. Waana innaga waalid ahaan dadka ay masuuliyadda ugu weyni saaran tahay, hadday tahay xannaanadooda iyo ka warqabkooda waxbarasho iyo korintoodaba. Haddaba markii aan carruurteena u dhiibanno xannaanada ama dugsiga waa in aan ku aaminnaa xilkooda, iyaga ayaana masuuliyadi ka saaran tahay in ay heerkii loogu talo galay ee aqooneed gaarsiiyaan.

Waa in aan ku wada shaqaynaa tixgelin labada dhinacba iyo in aan dareenno soo dhaweyn markii aan carruurteena geyno dugsiga ama xannaanada. Dugsiga iyo xannaanaduba waxa ay fulinayaan xeer iyo qorshe loo dhigay, waxana masuuliyaddaa ku dul ilaalinaya oo ku daba socda degmada, komuunka ayaana dhaqaalaha siiya qorshahana u diyaariya, sidaas awgeed ayaa waxa jira waqtiyo ay maamulka degmadu goáan gaarayaan oo wixii la doono la weydiin karo. Ururka waalidiinta is kaashaday ee Stockholm waa urur waalidiin oo wada shaqeeya kana hawl gala magaalada Stockholm. 

Haddaba ujeeddada waalidiintan iskaashaday waa:


· In ay ka shaqeeyaan saamayn ku yeelashada dugsiyada adkaynta xidhiidhka waalidka iyo dugsiga.

· Kormeeridda iyo ka war haynta siyaasadda waxbarsho iyo suáalaha la xidhiidha marka dhinaca waalidiinta laga eego.

· Fududaynta xidhiidhka iyo wada shaqaynta waalidiinta iyo hayádaha xidhiidhka la leh iyo ururrada ku xiran.

· Kaalmaynta ururrada waalidiinta ee magaalada Stockholm.

· La shaqaynta iyo horumarinta dugsiyada iyo xannaanooyinka.

· Hagaajinta xidhiidhka guriga iyo dugsiga si ilmuhu u helo xasillooni uguna koro wada shaqayntaa dugsiga iyo waalidka.

· In uu la shaqeeyo degmada iyo maamulka si horumar loo wada gaaro.

SOFT

Dugsiga iyo waalidka oo wada jira

Dugsi walba iyo arday walba waa in uu helaa is aaminaad iyo wada shaqayn ka dhaxaysa dugsiga iyo waalidka si uu ardaygu u helo fursadda ugu fiican ee waxbarashadiisa iyo koritaankiisaba meel fiican gaarsiin karta. Himilada qaranku ka leeyahay waxbarashada iyo darajada la doonayo in ilmaha la gaarsiiyaa waxa ay ku caddahay xeerka dugsiga iyo qorshe sannadeedka waxbarasho, kuwaas oo si walba isku waafaqaya, ardaygana gaarsiinaya natiijadii la doonayey in uu gaaro  Xeerka dugsiga iyo qorsha sannadeedka waxbarasho waxa uu sharraxayaa in dugsiga iyo waalidku si wada jir ah kaalin laxaad leh uga qaataan barbaarinta carruurta iyo koritaankooda, sidaas awgeed waa in dugsigu la shaqeeyaa guriga. Haddaba ururrada waalidiinta waxa ay himiladoodu tahay in si natiijo fiican loo gaaro ay waalidka iyo dugsigu wada shaqeeyaan. 

Haddaba in kastoo dadaalkaasi jiro haddana weli laguma wada guulaysan in dugsi walba iyo arday walba helo kalsooni iyo wada shaqayn buuxda oo dhinaca dugsiga iyo waalidka ah, si ay kaalin laxaad leh uga qaadato waxbarashada iyo horumarka ardayga. Haddaba haddii xidhiidh fiicani dhexmaro dugsiga iyo waalidka waxa dhacaysa horumar dhinaca aqoonta iyo barbaarintaba ah, waxa ayna abuuraysaa in si fiican loogu soo hirto dugsiyada, fasalladuna si fiican u shaqeeyaan. Haddaba haddii iskaashigaasi wada shaqayneen dhexmaro dugsiga iyo waalidka xidhiidhkaasi waxa kale oo uu kor u qaadayaa horumar caafimaad oo dhan walba ah oo ardayga u suurto gelinaya in uu natiijo fiican ka keeno waxbarashadiisa mustaqbalna yeesho.

.

